
ЈУГОЗАПАДЕН ПЛАНСКИ РЕГИОН НА РЕПУБЛИКА СЕВЕРНА МАКЕДОНИЈА 

 
Проектен концепт  

 
ПОСТАВУВАЊЕ НА ФОТО-НАПОНСКИ ПАНЕЛИ НА ЈАВНИ ОБЈЕКТИ 

 

Вовед 
 

Република Северна Македонија е во голема мерка зависна од увоз на електрична 
енергија.  Вкупните годишни потреби на нашата држава за електрична енергија, според 
податоците од годишниот извештај за 2021 година на Регулаторната комисија за енергетика и 
водни услуги на Република Северна Македонија (РКЕ), изнесуваат 9.532 GWh, од кои од увоз се 
обезбедуваат дури 33,15%.  Учеството на фотонапонските централи во производството е сеуште 
многу мало.  Со инсталиран капацитет од 45 MW (на крајот од 2021), учеството на фото-
напонските централи во вкупното производство на електрична енергија во Република Северна 
Македонија изнесувало околу 3,1%.  Постојат големи потенцијали за користење на сончевата 
енергија во нашата држава.  Како резултат на ова, и зголемениот интерес на компаниите и 
физичките лица да инвестираат во обновливи извори на енергија, во текот на 2022 година беа 
издадени лиценци за фотонапонски централи, со што вкупно инсталираниот капацитет на 
фотонапонски централи достигна 106,5 MW. 

Од крајот на 2021 година, и во текот на 2022 година, може да се забележи значителен 
раст на цената на електричната енергија, која во август достигна просечна вредност од 495 Евра 
за 1 MWh.  Ваквиот раст на цените во 2022 година се должи на зголемената цена на 
енергенсите како последица на моменталната ситуација во Украина.  Кон крајот на 2022 година 
се јави благо попуштање на цените и нивно намалување.  Тековната ситуација со енергетската 
криза се очекува да продолжи и во текот на 2023 година, а потоа, како што се зголемуваат 
инвестициите во нови извори на енергија во нашата држава и во Европа, се очекува благо 
опаѓање на цените. 
 
Дијаграм: Просечна месечна цена по години 2019 - 2023 

 
Извор: Сопствена анализа, податоци од HUPX - https://hupx.hu/en/market-data/dam/historical-data, 
пристапено на 2 март 2023 

 
 Во моментот, во Република Северна Македонија, постои голем интерес за 
производство на електрична енергија со користење на сончевата енергија.  Изградбата на 
фотонапонски централи ќе придонесе кон заштеда на електрична енергија, воспоставување 
поголема енергетска независност од увозот, како и заштеда на околината заради намалена 
емисија на стакленички гасови кои се јавуваат при производство на електрична енергија од 
фосилни горива (јаглен, нафта).   

1. Носители на регионалниот проект 
 

Носител на овој проект е Центарот за развој на Југозападниот плански регион, додека 
партнери во овој регионален проект се четири општини од Југозападниот плански регион на 
Република Северна Македонија: 

- Општина Струга 
- Општина Македонски Брод 
- Општина Дебар 
- Општина Пласница 

 
 

2. Цели на проектот 
 
2.1. Основна цел на проектот 

 
Основна цел на проектот е зголемено искористување на обновливите извори на 

енергија преку поставување на фото-напонски панели на постоечки јавни општински објекти од 
регионално значење со што би се постигнало значително намалување на трошоците за 
електрична енергија.   
 
2.2. Стратешки цели на проектот 
 

Повисоки стратешки цели кое се остваруваат со реализацијата на овој регионален 
проект се следниве меѓусебно поврзани цели: 

- Зголемено производство на електрична енергија од обновливи извори, проценето на 
околу 700 MWh годишно 

- Намалување на емисија на загадувачки материи (честички, CO2, SO2, NOx) како 
еквивалент на CO2 од согорување на фосилни горива  

- Намалување на емисија на стакленички гасови 
- Подобрен квалитет на живот на локалната заедница 
- Финансиски заштеди за општините и јавните претпријатија и установи 

 
2.3. Специфични цели на проектот 
 
 Специфичните цели на проектот се: 

- Реализација на повеќе инвестициски активности во неколку општини поврзани со 
производство на електрична енергија од обновливи извори 

 
 

3. Критериум за регионален проект 
 

Овој проект го задоволува критериумот за регионален проект затоа што предлага начин 
на решавање на проблем кој е присутен на територијата на три или повеќе општини од 
планскиот регион. 
 
 

4. Активности и компоненти на регионалниот проект 
 

Во следната табела прикажани се проектните компоненти и активности. 

Табела: Преглед на планирани инвестициски активности (износите се во денари) 

Општина Назив на проектот 
Моќност на 

фото-напонската 
централа (kWp) 

Вредност на 
инвестицијата  

со вклучен 
ДДВ 

Струга 

Фотонапонски систем - ПОУ Јонче 
Крежески, с. Мислешево (39,6 kWp) 

39,6 1.950.000 

Фотонапонски систем - ОУ Нико Нестор, 
Струга (29,7 kWp) 

29,7 1.500.000 

Фотонапонски систем - ЈОУ детска градинка 
„Сонце“ Струга (39,6 kWp) 

39,6 1.950.000 

Фотонапонски систем - ПОУ Екрем Јакупи, с. 
Корошишта (39,6 kWp) 

39,6 1.950.000 

Фотонапонски систем - ООУ Браќа 
Миладиновци, Струга (29,7 kWp) 

29,7 1.500.000 

Македонски 
Брод 

Фотонапонска централа, општинска зграда 
(39,2 kWp) 

39,2 1.950.000 

Фотонапонска централа, детска градинка 7-
ми Септември (39,6 kWp) 

39,6 1.950.000 

Фотонапонска централа - ООУ Климент 
Охридски, Македонски Брод (30 kWp) 

30,0 1.500.000 

Дебар 

Фотонапонска централа, општинска зграда 
(35,2 kWp) 

35,2 1.760.000 

Фотонапонска централа, спортска сала 
„Дибра“ (43,2 kWp) 

43,2 1.950.000 

Пласница 
Фотоволтаични системи на објект за 
пречистителна станица (11,2 kWp) 

11,2 550.000 

Вкупно   376,6 18.510.000 

Извор: Сопствена анализа, податоци од општините (основни проекти, предмер пресметки) 

 
Како партнери во овој регионален проект се општините Струга, Македонски Брод, 

Дебар и Пласница. 
 
 Во услови на зголемени трошоци за енергија во глобални рамки, и тенденции за зелена 
енергија и зголемено производство на енергија од обновливи извори, планираните активности  
ќе придонесат кон намалување на потребата од увоз на енергија, заштеда на средства, 
поквалитетна животна средина, како и намалување на ризикот од разни болести предизвикани 
од штетни материи кои се резултат на производството на енергија. 
 
Општина Струга: 
 Во рамките на овој проект, во Општина струга предвидено е поставување на 
фотонапонски системи на пет објекти: 

- ПОУ Јонче Крежески, с. Мислешево (39,6 kWp) 
- ОУ Нико Нестор, Струга (29,7 kWp) 
- ЈОУ детска градинка „Сонце“ Струга (39,6 kWp) 
- ПОУ Екрем Јакупи, с. Корошишта (39,6 kWp) 
- ООУ Браќа Миладиновци, Струга (29,7 kWp) 

 
Вкупната инсталирана моќност се планира да изнесува околу 178 kWp.  Планираната моќност е 
дизајнирана да може во целост да ги задоволи потребите за електрична енергија на објектите.  
Вредноста на планираните инвестициски активности се проценува на 8.500.000 денари.  
Периодот на враќање на инвестицијата изнесува 5 години, а коефициентот 

придобивки/трошоци (benefit/cost ratio) изнесува 6,80.  Во рамките на оваа активности, 
општината е спремна да разликата од 6.100.000 денари ја финансира со сопствени средства. 
 
Општина Македонски Брод: 
 Проектот на Општина Македонски Брод се однесува на поставување фотонапонски 
системи на три објекти:  

- објект Единица за локална самоуправа – општинска зграда со моќност од 39,2 kWp,  
- објект Детска Градинка „7-ми Септември“ со моќност од 39,6 kWp,  
- објект ООУ Климент Охридски, со моќност од 30,0 kWp. 

 
Вкупната инсталирана моќност, планирана во рамките на овој проект, во општина Македонски 
Брод изнесува 108,8 kWp.  Вкупната вредност на инвестицијата во оваа општина се проценува 
на 5,4 милиони денари.  Годишните потреби за електрична енергија  на општинската зграда се 
проценуваат на околу 16 MWh, a на детската градинка исто така околу 16 MWh.  Периодот на 
враќање на инвестицијата е пресметан на 5 години, а коефициентот придобивки/трошоци 
(benefit/cost ratio) изнесува 6,30. 
 
Општина Дебар: 
 Во рамките на овој проект, Општина Дебар планира поставување на фотонапонски 
системи на два објекти: објект на Единицата за локална самоуправа – општинска зграда (35,2 
kWp) и објектот Спортска Сала „Дибра“ (43,2 kWp).  Во моментот, годишните потреби за 
електрична енергија на објектот на единицата за локална самоуправа изнесуваат околу 72 
MWh.  Со очекувано производство од 40,9 MWh годишно, планираната инвестиција во 
фотонапонски панели, може во целост да задоволи околу 56% од потребите на овој објект.  
Објектот Градска спортска сала годишно троши околу 25 MWh, кои во целост можат да се 
задоволат со планираната инвестиција во фотонапонски панели кои би биле поставени на овој 
објект.  Вкупната вредност на планираните инвестициски активности, со вклучен ДДВ, се 
проценува на 3.710.000 денари.  Периодот на враќање на инвестицијата во фотоволтаици во 
општина Дебар е пресметан на 5 години, а коефициентот придобивки/трошоци (benefit/cost 
ratio) изнесува 6,76. 
 
 
Општина Пласница: 
 Во Општина Пласница проектот претставува инвестициска активност во фотоволтаичен 
систем кој ќе биде поставен на пречистителната станица во општината.  Функционирањето на 
оваа пречистителна станица, завршена неодамна, е многу важно за заштита на околината во 
општината, но и пошироко за регионот. Во очекување наскоро да се пушти во употреба, овој 
инвестициски проект ќе придонесе кон намалување на трошоците за електрична енергија на 
општината. Вредноста на планираната инвестициска активност, со вклучен ДДВ, се проценува 
на 550.000 денари.  Периодот на враќање на инвестицијата е 5 години, а коефициентот 
придобивки/трошоци (benefit/cost ratio) изнесува 5,95. 
 
 
 

5. Проектен буџет по компоненти 
 

Вкупниот буџет за овој проект се проценува на 18.510.000 денари, со вклучен ДДВ. Во 
табелата подолу прикажан е буџетот по активности, односно по општини. 

Табела: Буџет по компоненти 

Општина Назив на проектот 
Вредност на 

инвестицијата со 
вклучен ДДВ 

Партиципација и 
кофинансирање Средства од 

БРР 
денари % 

Струга 
Фотоволтаични системи на 
5 објекти (178,2 kWp) 

8.850.000 0 0,00% 8.850.000 

Македонски 
Брод 

Фотоволтаични системи на 
3 објекти (108,8 kWp) 

5.400.000 0 0,00% 5.400.000 

Дебар 
Фотоволтаични системи на 
2 објекти (78,4 kWp) 

3.710.000 0 0,00% 3.710.000 

Пласница 
Фотоволтаични системи на 
1 објект (11,2 kWp) 

550.000 0 0,00% 550.000 

Вкупно   18.510.000 0 0,00% 18.510.000 

Извор: Податоци од општините 

 
 
 

6. Основни аспекти на изводливост на проектот (проектни ризици) 
 

- Претпоставките во овој проектен концепт се базирани на податоци добиени од 
општините, содржани во основни проекти, предмер-пресметки, и други расположливи 
податоци. 

- За сите општини, овој проект, со своите под-компоненти, претставува приоритетна 
активност, и кај општините постои целосна посветеност за негова имплементација. Тоа 
се потврдува и со предложеното ко-финансирање од страна на проектните партнери. 

- Проектот нема негативно влијание врз животната средина.  Предвидените активности 
придонесуваат кон позитивни придобивки и влијание на животната средина, преку 
постигнувањето на поголемо искористување на обновливите извори на енергија за 
задоволување на потребите од електрична енергија во општините. 

 
 
 

7. Cost – Benefit Анализа 
 
Во утврдување на економските придобивки (benefits) од инвестициските активности во 

предвид беа земени следните претпоставки: 
- Заштедите од поставувањето фотоволтаични системи се пресметани врз основа на 

просечна цена од 7,5 денари за 1 kWh. 
- Идните економски придобивки се пресметани на денешно време при дисконтна стапка 

од 3,5%.  
 
 За секоја општина поодделно, како што беше објаснето погоре, направена е анализа на 
економските придобивки (cost-benefit анализа).  Имајќи во предвид дека станува збор за 
слични инвестициски активности, Cost/Benefit анализата е направена исто така и збирно за сите 
општини.  Разгледуваниот економски период на индивидуалните проекти е 10 години, при што, 
во последната година од проектот, во пресметката на оперативната добивка, додадена е 
резидуална вредност, пресметана како количник од оперативната добивка во 10-та година и 
усвоената дисконтна стапка. 

Табела: Пресметка на Benefit/Cost коефициентот на планираните инвестиции 

Општина Назив на проектот 
NPV на 

иницијалната 
инвестиција 

NPV на 
оперативната 

добивка 

Benefit/Cost 
Ratio 

Струга 
Фотоволтаични системи на 5 
објекти (178,2 kWp) 

8.850.000 60.141.615 6,80 

Македонски 
Брод 

Фотоволтаични системи на 3 
објекти (108,8 kWp) 

5.400.000 34.000.000 6,30 

Дебар 
Фотоволтаични системи на 2 
објекти (78,4 kWp) 

3.710.000 25.080.124 6,76 

Пласница 
Фотоволтаични системи на 1 објект 
(11,2 kWp) 

550.000 3.274.534 5,95 

Вкупно   18.510.000 122.496.273 6,62 

Извор: Сопствена анализа.  Податоци од општините 

 
Вкупните придобивки на овој проект изнесуваат 122.496.273 денари при инвестиција од 

18.510.000 денари, односно Benefit/Cost коефициент од 6,62.   Високиот коефициент 
произлегува од типот на инвестицијата која доведува до заштеда на потрошувачка на 
електрична енергија од вкупно 591 MWh годишно.  Периодот на враќање на инвестицијата 
изнесува пет години. 

 
Деталните пресметки на сите вклучени економски и финансиски придобивки од 

проектната активност се во прилог од овој документ. 
 
 
 

Заклучоци 
 

Проектот ПОСТАВУВАЊЕ НА ФОТО-НАПОНСКИ ПАНЕЛИ НА ЈАВНИ ОБЈЕКТИ е регионален 
проект од исклучителна важност и приоритет.  Во услови на глобална енергетска криза и 
климатски промени, овој проект придонесува кон зголемена употреба на обновливите извори 
на енергија, и заштеди што е особено важно за општините. 

 
Реализацијата на овој проект ќе придонесе и за намалување на загадувањето на 

воздухот со загадувачки материи од фосилни горива.  Со тоа ќе се подобри и квалитетот на 
животот за жителите во регионот. 

 
Вкупниот инвестициски буџет на проектот изнесува 18,51 милиони денари. Нето 

сегашната вредност (NPV) на проектните економски придобивки за сите идни периоди 
изнесува 122,5 милиони денари. Коефициентот на проектните придобивки во однос на 
проектните трошоци (Benefit/Cost коефициент) изнесува 6,62.  Како тип на инвестиција со 
изразен ефект на заштеда во трошоците, периодот на враќање на инвестицијата е пресметан 
на пет години. 

3. Табела: Преглед на инвестиции по објект и моќност на фотонапонската 

4. Табела: Преглед на Benefit/Cost по општина и вкупно 
5. Табела: Cost-Benefit анализа – сумарно за сите општини 
6. Табела: Cost-Benefit анализа - општина Дебар 
7. Табела: Cost-Benefit анализа - општина Македонски Брод 
8. Табела: Cost-Benefit анализа - општина Пласница 
9. Табела: Cost-Benefit анализа - општина Струга 
10. Помошни табели за пресметка на годишното производство на електрична 

енергија (податоци за ирадијација од PVGIS © EUROPEAN COMMUNITIES) 


